
MENADŽMENTU

FEDERALNOG ZAVODA ZA STATISTIKU

IZVJEŠTAJ REVIZORA

1. Izvršili smo reviziju finansijskih izvještaja i poslovanja FEDERALNOG ZAVODA ZA STATISTIKU, za finansijsku 2002. godinu, koji su iskazani na stranicama od 1 do 10. Naša odgovornost je da u skladu sa opće prihvaćenim revizijskim standardima i standardima Međunarodne organizacije vrhovnih revizorskih institucija – INTOSAI i Zakonom o reviziji budžeta F BiH («Službene novine F BiH» br. 48/99), izvršimo godišnju reviziju finansijskih izvještaja i damo mišljenje zasnovano na našem pregledu. Odgovornost menadžmenta FEDERALNOG ZAVODA ZA STATISTIKU je da ispuni svoje zakonske obaveze u provođenju propisanih djelatnosti FEDERALNOG ZAVODA ZA STATISTIKU na efektivan način i u skladu sa pozitivnim zakonima i propisima. Menadžment je, također, odgovoran za finansijske izvještaje.

2. Reviziju smo obavili u skladu sa generalno prihvaćenim revizijskim standardima i INTOSAI standardima. Ovi standardi zahtijevaju da reviziju planiramo i obavimo s ciljem postizanja razumne osnove za procjenu da li finansijski izvještaji predstavljaju tačan i istinit prikaz poslovanja tokom godine i stanja na kraju godine, odnosno da li su finansijske transakcije izvršene u skladu sa zakonskim propisima. Revizija podrazumijeva, naknadni pregled i provjeru računovodstvenih promjena kod budžetskog korisnika, u cilju ustanovljavanja njihove usklađenosti sa unaprijed postavljenim kriterijima, na temelju ispitivanja, testiranja i prikupljanja dokaza, koji potkrepljuju iznose i objave u finansijskim izvještajima. Vjerujemo da je izvršena revizija pouzdan osnov za izražavanje našeg mišljenja.      

3. Nakon obavljene revizije skrećemo pažnju na sljedeće :
· Menadžment Federalnog zavoda za statistiku nije uspostavio sistem internih kontrola, računovodstvenih procedura i politika kod raspoređivanja budžetskih sredstava u pisanoj formi;

· Uredba o nabavci roba, usluga i ustupanju radova se pored formalnog nije suštinski  provodila;

· Popunjavanje obrazaca putnih naloga, obračun i isplata nije vršen u skladu sa članom 6. i 22. Uredbe o naknadama za putne troškove «Službene novine F BiH» broj 18/96 i 49/00;

· Nisu poduzete sve mjere u skladu sa članom V stav 7. Uputstva o izvršavanju budžeta sa jedinstvenog računa Trezora za osiguranje, ubiranje i čuvanje javnih prihoda, evidentiranje istih,  kao i adekvatne mjere u cilju naplate «Službene novine F BiH» broj 43/02;

· Nije provođen član 23. Uredbe o računovodstvu budžeta/proračuna u F BiH i član 73. Pravilnika o knjigovodstvu budžeta/proračuna u F BiH koji propisuje da se najmanje jednom godišnje i to 31.12. izvrši usklađivanje knjigovodstvenog stanja sredstava i potraživanja sa stvarnim stanjem;

· Internim aktom nisu regulisane računovodstvene procedure i politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

4. Nakon obavljene revizije, po našem mišljenju finansijski izvještaji daju istinit i fer pregled finansijskog položaja FEDERALNOG ZAVODA ZA STATISTIKU na dan 31.12.2002. godine, osim za navedeno pod tačkom 3.

[image: image5.png]QG





IZVJEŠTAJ 

O OBAVLJENOJ REVIZIJI

FINANSIJSKIH IZVJEŠTAJA

FEDERALNOG ZAVODA ZA STATISTIKU NA DAN 31.12.2002. GODINE

1 UVOD

Na osnovu ovlaštenja, a u skladu sa Zakonom o reviziji budžeta/proračuna u F BiH «Službene novine F BiH» broj 48/99, obavljena je revizija finansijskih izvještaja na dan 31.12.2002. godine FEDERALNOG ZAVODA ZA STATISTIKU.

Ured za reviziju budžeta/proračuna F BiH drugi put vrši reviziju finansijskih izvještaja Federalnog zavoda za statistiku. Reviziju je izvršio tim u sastavu:

Fuad Velić, dipl.oec. ovlašteni revizor

Dijana Šutalo, dipl.oec. mlađi revizor

Revizija je izvršena u periodu od 10.03.2003. do 14.03.2003. godine u prostorijama Federalnog zavoda za statistiku u prisustvu ovlaštenih predstavnika.

2 OPĆI  PODACI

Federalni zavod za statistiku je formiran na osnovu Zakona o federalnim ministarstvima i drugim tijelima federalne uprave «Službene novine F BiH» broj 8/95, 3/96, 9/96, 48/99 i 58/02. Isti je organizovan i funkcioniše kao jedinstvena cjelina na osnovu Zakona o statističkim istraživanjima u F BiH «Službene novine F BiH» br. 6/95. Članom 16. navedenog Zakona utvrđeni su poslovi koji se odnose na organiziranje i provođenje statističkih istraživanja, a naročito: prikupljanje, obrada i publikovanje statističkih podataka, utvrđivanje jedinstvene metodologije statističkih istraživanja, razvijanje jedinstvenih statističkih standarda, razvijanje jedinstvenog informacionog statističkog sistema te uvođenje i vođenje administrativnih i statističkih registara i sl. Članom 22. navedenog Zakona utvrđeno je da program statističkih istraživanja od interesa za Federaciju donosi Parlament F BiH na prijedlog Vlade F BiH. Prednacrt Odluke o utvrđivanju programa statističkih istraživanja od interesa za F BiH za 2002. godinu, koja je predmet revizije, dostavljen je Vladi F BiH koja je navedeni proslijedila Parlamentu F BiH na usvajanje. Parlament F BiH navedenu Odluku nije usvojio zbog problema u proceduri usvajanja.

Poslovi i zadaci iz djelokruga Federalnog zavoda za statistiku obavljaju se u 17 organizacionih jedinica. Obavljanjem stručnih poslova iz djelokruga Federalnog zavoda za statistiku rukovodi direktor koji je imenovan 28.02.2002. godine Rješenjem Vlade F BiH «Službene novine F BiH» br 8/02. 

Sjedište Federalnog zavoda za statistiku je u Sarajevu , u ulici Zelenih beretki br. 26.

Federalni zavod za statistiku se finansira iz Budžeta F BiH i vlastitih prihoda koji se uplaćuju direktno na Trezor F BiH.

Na dan 31.12.2002. godine u Federalnom zavodu za statistiku bilo je uposleno 181. 

3 CILJ REVIZIJE

 Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni, u svakom značajnom pogledu, u skladu sa ukupnom važećom zakonskom regulativom.

Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine, kao i dosljednog provođenja zakonskih propisa u poslovanju i to :

da li je budžetski korisnik postupio po preporukama datim u prethodnoj reviziji;

da li je sistem internih kontrola uspostavljen i postavljen u cilju sprečavanja i otkrivanja pogrešnih prikazivanja;

da li je zavod u svom poslovanju djelovao u okviru zakonskih okvira;

da li su poduzete sve mjere za osiguranje, ubiranje i čuvanje javnih prihoda;

da li su isplate javnih rashoda ili korištenje javnih prihoda vršene po odgovarajućim propisima i za svrhe utvrđene tim propisima.

Ciljevi koji su postavljeni prije otpočinjanja revizije su u toku revizije u potpunosti ostvareni putem intervjua sa odgovornim licima i uvidom u prateću dokumentaciju.

4 NALAZI I PREPORUKE 

Tim Ureda za reviziju je primjenio analitičke procedure na temelju uzoraka (F BiH standard revizije 230, 320, 520 i 530) i dokazne testove na Federalni zavod za statistiku u različitim procentima uzoraka ovisno od nivoa značajnosti bilansnih pozicija.

4.1 Osvrt na prethodnu reviziju

U Izvještaju o obavljenoj reviziji finansijskih izvještaja za 2001. godinu dati su nalazi i preporuke. Dio nedostataka naveden u nalazima i preporukama je otklonjen uspostavljanjem trezorskog načina poslovanja na nivou F BiH kao što su: pogrešno iskazivanje prihoda i rashoda, prekoračenje sredstava planiranih budžetom, pogrešno knjiženje pojedinih obaveza, djelimično vraćanje vlastitih prihoda na budžet F BiH.

Preporuku revizora koja se odnosi na izostanak ovjere odgovornog lica na dokumentaciji, menadžment je ispoštovao (dokumentacija se uredno ovjerava).

Za dio drugog dijela nedostataka koji je naveden u nalazima i preporukama u revizorskom izvještaju za 2001. godinu, menadžment Federalnog zavoda za statistiku nije poduzeo adekvatne mjere kao što su uspostavljanje i funkcionisanje cjelovitog sistema internih kontrola i računovodstvenih procedura.

4.2 Menadžment i sistem internih kontrola 

Prilikom analize rada menadžmenta i sistema internih kontrola u toku revizije, a u skladu sa INTOSAI standardom, tačka 142, izvršena je procjena da li sistem interne kontrole pomaže u zaštiti imovine i resursa, da li se osigurava tačnost i cjelovitost računovodstvenih evidencija i pouzdanost finansijskih izvještaja Federalnog zavoda za statistiku. 

Federalni zavod za statistiku je rezultate svoga poslovanja i organizacije rada iskazao u godišnjim finansijskim izvještajima za čije iskazivanje je odgovoran menadžment.

Sagledavanje rada menadžmenta je izvršeno sa aspekta :

organizacije rada i osiguranja zakonitosti rada;

pouzdanosti informacija u finansijskim izvještajima i rezultata poslovanja;

uspostave i rada sistema internih kontrola, računovodstvenih procedura i politika.

Menadžment je donio Pravilnik o unutrašnjoj organizaciji Federalnog zavoda za statistiku i primjenio je  koncept organizacije i poslovanja kroz unutrašnje organizacione jedinice, sa utvrđenim predmetom rada i izvršiocima posla. Uvidom u funkcionisanje sistema internih kontrola koji je ugrađen u organizaciju poslovanja zavoda, revizorski tim je u toku revizije konstatovao da funkcionisanje interne kontrole ne obezbjeđuje menadžmentu potpunu zaštitu imovine, sprečavanje i otkrivanje greške, kao i tačnosti i potpunosti računovodstvene evidencije i pravovremeno pripremanje pouzdanih finansijskih izvještaja zavoda.

Preporuka menadžmentu :

· da se uspostavi sistem internih kontrola, računovodstvenih procedura i politika kod raspoređivanja budžetskih sredstava u pisanoj formi.

4.3 Usklađenost sa zakonskim propisima

U toku revizije finansijskih izvještaja za 2002. godinu, Tim za reviziju je konstatovao da Federalni zavod nije postupio u skladu sa važećim zakonskim propisima u slijedećim slučajevima:

· Uredba o nabavci roba, usluga i ustupanju radova «Službene novine F BiH» br. 31/98 je formalno poštivana, ali suštinski nije provođena (cijene na ispostavljenim fakturama su veće u odnosu na cijene koje su ponuđene prilikom odabira najpovoljnijeg dobavljača). U toku revizije je na zahtjev Federalnog zavoda za statistiku isporučen kancelarijski materijal po osnovu razlike u cijeni između tenderske ponude i ispostavljenih faktura. 

· Putni nalozi nisu popunjavani i obračunavani u skladu sa članom 6. i 22. Uredbe o naknadama za putne troškove «Službene novine F BiH» br. 18/96 i 49/00 (nepravilno obračunati iznosi dnevnica, nedostatak izvještaja o obavljenom putovanju, nedostatak podataka o polasku i dolasku, pogrešno obračunavanje upotrebe privatnog automobila u službene svrhe).

· Suprotno članu 5. stava 7. Uputstva o izvršavanju budžeta sa jedinstvenog Trezora, zavod nije poduzeo adekvatne mjere za osiguranje, ubiranje i čuvanje javnih prihoda, evidentiranje istih,  kao i odgovarajuće mjere u cilju naplate istih.

· Zavod nije postupio u skladu sa članom 23. Uredbe o računovodstvu budžeta/proračuna «Službene novine F BiH» broj 47/98 i članom 73. Pravilnika o knjigovodstvu budžeta/proračuna u F BiH «Službene novine F BiH» broj 56/02, kojim je propisana obaveza da budžetski korisnici najmanje jednom godišnje usklađuju stanje sredstava i njihovih izvora iskazanih u knjigovodstvu sa stvarnim stanjem utvrđenim popisom (inventurom). Popisom se utvrđuje stvarno stanje stvari, materijalnih i sličnih stvari, potraživanja i obaveza budžeta i budžetskih korisnika na dan 31.12. tekuće godine. Popis potraživanja nije obavljen pa tako nije bilo moguće izvršiti usaglašavanje knjigovodstvenog stanja potraživanja sa stvarnim stanjem.

Preporuka menadžmentu :

· da se Uredba o nabavci roba, usluga i ustupanju radova pored formalnog i suštinski provodi;

· da se popunjavanje obrazaca putnih naloga i obračun vrši u skladu sa članom 6. i 22. Uredbe o naknadama za putne troškove;

· da se u skladu sa članom V stav 7. Uputstva o izvršavanju budžeta sa jedinstvenog računa Trezora poduzmu sve mjere za osiguranje, ubiranje i čuvanje javnih prihoda, evidentiranje istih,  kao i adekvatne mjere u cilju naplate;

· da se u skladu sa članom 23. Uredbe o računovodstvu budžeta/proračuna u F BiH i članom 73. Pravilnika o knjigovodstvu budžeta/proračuna u F BiH najmanje jednom godišnje i to 31.12. izvrši usklađivanje knjigovodstvenog stanja sredstava i potraživanja sa stvarnim stanjem.

4.4 Donošenje i izvršenje proračuna

Budžet Federalnog zavoda za statistiku za 2002. godinu donešen je 30.03.2002. godine i objavljen je u «Službene novine F BiH» 12/02. U toku 2002. godine izvršene su unutarnje preraspodjele planiranih sredstava budžetom sa jedne pozicije na drugu na osnovu Odluka Vlade F BiH.

Tim Ureda za reviziju je izvršio uvid u prezentiranu dokumentaciju Federalnog zavoda za statistiku i utvrdio je da se iznosi javnih prihoda koji su iskazani u financijskim izvještajima podudaraju sa onim iskazanim u Trezoru.

4.4.1 Prihodi 

Federalni zavod za statistiku se u 2002. godini finansirao iz Budžeta FBiH u ukupnom iznosu od 3.157.628 KM što je za 0,11 % manje u odnosu na planirane. Prema finansijskim izvještajima Federalnog zavoda za statistiku, ostvareno je i 29.172 KM vlastitih prihoda, što ne predstavlja stvaran iznos. Vlastiti prihodi su ostvareni na osnovu izdavanja publikacija:

1. Statistički podaci o privrednim i drugim kretanjima-Federacije Bosne i Hercegovine

2. Statistički podaci o privrednim i drugim kretanjima-Kantoni F BiH

3. Statistički godišnjak

4. Federacija Bosne i Hercegovine u brojkama

5. Statistički bilteni

6. Statistički godišnjak 1993-1998

Za navedene publikacije revizorskom timu je prezentiran cjenovnik iz januara 2000. godine. 
Federalni zavod za statistiku nije poduzeo adekvatne mjere za osiguranje, ubiranje i čuvanje javnih prihoda, evidentiranje istih,  kao i odgovarajuće mjere u cilju naplate.

Preporuka menadžmentu :

· da se u skladu sa članom V stav 7. Uputstva o izvršavanju budžeta sa jedinstvenog računa Trezora poduzmu sve mjere za osiguranje, ubiranje i čuvanje javnih prihoda, evidentiranje istih,  kao i adekvatne mjere u cilju naplate.

4.4.2 Rashodi 

Ukupno ostvareni rashodi u 2002. godini iznose 3.159.300,79 KM i u odnosu na planirane su manji za 0,06 %. U navedenom iznosu je sadržan iznos od 1.672,00 KM koji se odnosi na rashode od internih transakcija i nije iskazan u sljedećoj tabeli.

Rashodi i izdaci u 2002. godini

	R.b.
	Opis
	Budžet za 2002.god
	Raspoloživa sredstva 31.12.2002.
	Izvršenje Budžeta za 2002.god.
	Index

5/3

	1
	2
	3
	4
	5
	6

	RASHODI I IZDACI ( I+II)
	3.160.988
	3.166.544
	3.157.628
	99,89

	I Tekući rashodi ( a+b+c+d )
	3.160.988
	3.166.544
	3.157.628
	99,89

	a) Plaće i naknade ( od 1 do 2 )
	2.449.600
	2.569.100
	2.562.394
	104,60

	1.
	Bruto plaće i naknade
	1.941.300
	1.962.800
	1.962.795
	101,10

	2.
	Naknade troškova zaposlenima
	508.300
	606.300
	599.599
	117,96

	b) Doprinosi poslodavca
	215.900
	218.476
	218.475
	101,19

	3.
	Doprinosi na teret poslodavca
	215.900
	218.476
	218.475
	101,19

	c) Izdaci za materijal i usluge
	495.488
	378.968
	376.759
	76,03

	4.
	Putni troškovi
	17.640
	21.319
	19.948
	113,08

	5.
	Izdaci za energiju
	43.806
	44.100
	44.649
	101,92

	6.
	Izdaci za komunalne usluge
	105.840
	112.980
	112.979
	106,74

	7.
	Nabavka materijala
	240.100
	126.756
	126.698
	52,76

	8.
	Izdaci za usluge prevoza i goriva
	21.168
	11.600
	11.217
	52,99

	9.
	Unajmljivanje imovine i opreme
	38.122
	28.900
	28.572
	74,94

	10.
	Izdaci za tekuće održavanje
	8.428
	10.150
	10.145
	120,37

	11.
	Izdaci za osiguranje i bankarske usluge
	7.644
	7.800
	7.795
	101,97

	12.
	Ugovorene usluge
	12.740
	14.763
	14.756
	115,82

	II Izdaci za nabavku stalnih sredstava
	-
	-
	-
	-


[image: image6.png]



[image: image7.emf]Grafički prikaz planiranih, raspoloživih sredstava za izvršenje i ostvarenih rashoda

 za 2002 godinu. 

215.900

495.488

215.900

405.488

218.475

376.759

2.449.600

2.539.600

2.562.394

Plaće i naknade Doprinosi poslodavca Izdaci za materijal i usluge

Budžet

Raspoloživa sredstva

Izvršenje Budžeta 


Tim Ureda za reviziju je sistemom uzorka izvršio uvid u dokumentaciju i utvrdio slijedeće: 

Naknade troškova zaposlenima u 2002. godini isplaćene su u iznosu od 599.599,66 KM i za 17,96 % su veće od planiranih. Navedene naknade odnose se na:

	· Naknade za prevoz sa posla i na posao                            
	 68.740,10 KM

	· Naknade za topli obrok



          
	381.933,97 KM

	· Regres za godišnji odmor


            
	89.899,59 KM

	· Otpremnine zbog odlaska u penziju                                   
	2.160,00 KM

	· Jubilarne nagrade



            
	26.200,00 KM

	· Pomoć u slučaju smrti


                         
	15.982,00 KM

	· Naknade za bolovanje




 
	1.584,00 KM

	· Porez na dodatna primanja


            
	13.100,00 KM


Otpremnina zbog odlaska u penziju je isplaćena u iznosu od 2.160,00 KM u skladu sa članom 128. Zakona o radnim odnosima i plaćama službenika u organu uprave «Službene novine F BiH» broj 13/98 i odnosi se na jednog uposlenog radnika.

Jubilarne nagrade su isplaćene u iznosu od 26.200,00 KM i odnose se na isplate po 200 KM povodom 8. marta na koje je plaćen porez na dodatna primanja u visini 50%. 

Doprinosi poslodavca u 2002. godini isplaćeni su u iznosu od 218.475,39 KM i za 1,19 % su veći od planiranih.

Izdaci za materijal i usluge u 2002. godini (iskazani u prethodnoj tabeli) isplaćeni su u iznosu od 376.758,95 KM i za 23,97 % su manji od planiranih. Najveće stavke navedenih rashoda čine nabavka materijala 33,62 %, izdaci za komunalne usluge 29,98 %, izdaci za energiju 11,85 % i unajmljivanje imovine i opreme 7,58 %.

U toku 2002. godine došlo je do prekoračenja na pojedinim budžetskim pozicijama u odnosu na planirane i to: izdaci za tekuće održavanje 20,37 %, ugovorene usluge 15,82 %, putni troškovi 13,08 %, izdaci za komunalne usluge 6,74 %, izdaci za osiguranje i bankarske usluge 1,97 % i izdaci za energiju 1,92 %.

Ugovorene usluge se odnose na: usluge medija 125,00 KM, usluge štampanja 189,50 KM, usluge javnog informisanja 1.647,00 KM, usluge reprezentacije 3.527,50 KM, ostale stručne usluge 1.984,40 KM, ostali izdaci za informisanje 1.969,20 KM, usluge stručnog obrazovanja 3.343,00 KM, izdaci za stručne ispite 700,00 KM, izdaci za poreze 180,00 KM i ostale nespomenute usluge 1.090,00 KM.

Najveću stavku u izdacima za komunalne usluge čine izdaci telefonskih i PTT usluga u iznosu od 96.470,82 KM.

Preporuka menadžmentu :

· da se iz budžetskih sredstava isplaćuju samo sredstva planirana budžetom i to do visine u njegovom posebnom dijelu. 

4.5 Stalna sredstva

Izvršen je uvid u poziciju vezanu za stalna sredstva i to: evidentiranje stalnih sredstava, knjiženje nabavki stalnih sredstava, obračun amortizacije stalnih sredstava, popis stalnih sredstava, knjiženje viškova i manjkova, poštivanje Uredbe o postupku nabavke robe, usluga i ustupanje radova. 

Stalna sredstva na dan 31.12.2002. godine

	Rb
	O  P  I  S
	Nabavna vrijednost
	Ispravka vrijednosti
	Sadašnja vrijednost

	
	1
	2
	3
	4

	1
	Zgrade
	288.598,04
	29.121,01
	259.477,03

	2
	Kancelarijski namještaj
	104.820,29
	45.691,17
	59.129,12

	3
	Kompjuterska oprema
	678.896,58
	243.182,75
	435.713,83

	4
	Ostala kompjuterska oprema
	4.168,68
	4.168,68
	

	5
	Motorna vozila
	183.054,09
	22.613,17
	160.440,92

	9
	UKUPNO : 
	1.259.537,68
	344.776,78
	914.760,90


Sravnjenje stvarnog sa knjigovdstvenim stanjem stalnih sredstava izvršeno je na dan 31.12.2002. godine.

Uvidom u dokumentaciju, Tim za reviziju je utvrdio da je direktor Federalnog zavoda za statistiku dana 10.12.2002. godine donio Rješenje o vršenju popisa i formiranju komisija za popis broj 01-05-1295/02. Centralna popisna komisija je sačinila Izvještaj broj 01-05-272/03 dana 25.02.2003. godine u kojem je pored popisa stalnih sredstava dat i prijedlog za otpis neupotrebljivih i zastarjelih stalnih sredstava.

Uvidom u dokumentaciju je utvrđeno da je u 2002. godini putem sredstava donacije nabavljeno ukupno 456.361,34 KM stalnih sredstava i to od sredstava EVROPSKE UNIJE: kompjuterska oprema u iznosu od 268.819,89 KM, kancelarijski namještaj u iznosu od 19.233,60 KM, motorna vozila  u iznosu od 141.730,29 KM. 

Iz sredstava donacije USAID-a za potrebe odjeljenja registra, a vezano za izdavanje novih identifikacionih brojeva Porezne uprave i Federalnog zavoda za statistiku nabavljena je komjuterska oprema u iznosu od 26.577,56 KM. Za potrebe Središnjeg ureda u Sarajevu u 2002. godini iz sredstava donacije nabavljena je komjuterska oprema u ukupnom iznosu 14.846,38 KM.

4.6 Potraživanja

Revizijom je utvrđeno da Federalni zavod za statistiku nije obezbjedio nadzor nad naplatom vlastitih prihoda niti je napravio popis istih. Prema finansijskim izvještajima stanje potraživanja na dan 31.12.2002. godine bilo je nula.

Preporuka menadžmentu :

· da se obezbijedi nadzor nad naplatom vlastitih prihoda kao i popis istih na dan 31.12.2002. godine.

4.7 Obaveze

Revizijom je utvrđeno da je stanje obaveza Federalnog zavoda za statistiku na dan 31.12.2002. godine bilo 283.919,96 KM i sastoje se iz: 

	Obaveze koje su izmirene do 31.01.2003.
	8.115,78

	Plaća za XII (decembar 2002.)
	222.076,50

	Bruto plaća
	161.894,41

	Doprinos na teret poslodavca
	18.005,66

	Topli obrok i prevoz
	42.176,43

	Izdaci za energiju
	17.112,20

	Izdaci za komunalne usluge

Izdaci za vodu

Izdaci za čistoću

Izdaci za sanitaciju

Izdaci za PTT

Izdaci za obnovu
	15.215,84

21,80

514,50

420,00

14.220,54

39,00

	Nabavka materijala
	14.666,83

	Unajmljivanje imovine i opreme
	1.000,00

	Izdaci za tekuće održavanje
	4.201,21

	Ugovorene usluge
	1.531,60

	UKUPNO
	283.919,96


Treba napomenuti da su obaveze za plaće izmirene do 31.01.2003. godine i da je na dan 31.05.2003. godine stanje navedenih obaveza bilo 35.635,55 KM.

Popis obaveza na dan 31.12.2002. godine, koji je sačinila komisija za popis Federalnog zavoda za statistiku, formirana na osnovu Rješenja direktora broj 01-05-1295/02 od 10.12.2002. godine, ne prikazuje isto stanje obaveza sa iskazanim stanjem obaveza u finansijskim izvještajima.

 Preporuka menadžmentu :

· da se uskladi stanje obaveza u Izvještaju komisije za popis sa stanjem obaveza koje su iskazane u finansijskim izvještajima.

4.8 Računovodstvo

Računovodstvene procedure i politike nisu donešene. Finansijski izvještaji su sačinjeni na propisanim obrascima. Knjigovodstveno evidentiranje se vrši u skladu sa Pravilnikom o knjigovodstvu budžeta u F BiH. Knjigovodstvena dokumentacija se ovjerava (na dokumentima postoje potpisi ovlaštenih osoba). Knjigovodstvene evidencije su zasnovane na kronološkom prikazivanju nastalih poslovnih promjena i stanja. Federalni zavod za statistiku knjigovodstvene promjene evidentira putem Trezora i na taj način koristi jedinstven informatički sistem na nivou F BiH za vođenje knjigovodstva. Pristup navedenom informatičkom sistemu sa odgovarajućom zaštitom ima svaka ovlaštena osoba u domenu svog posla za koji je zadužena.

Preporuka menadžmentu : 

· da se internim aktom regulišu računovodstvene procedure i politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

5 ZAKLJUČAK

Tokom obavljanja revizije Tim Ureda za reviziju je uočio određene nedostatke, uz nalaze je istakao preporuke i predlaže :

· da se uspostavi sistem internih kontrola, računovodstvenih procedura i politika kod raspoređivanja budžetskih sredstava u pisanoj formi;

· da se Uredba o nabavci roba, usluga i ustupanju radova pored formalnog i suštinski provodi;

· da se popunjavanje obrazaca putnih naloga i obračun vrši u skladu sa članom 6. i 22. Uredbe o naknadama za putne troškove;

· da se u skladu sa članom V stav 7. Uputstva o izvršavanju budžeta sa jedinstvenog računa Trezora poduzmu sve mjere za osiguranje, ubiranje i čuvanje javnih prihoda, evidentiranje istih,  kao i adekvatne mjere u cilju naplate;

· da se u skladu sa članom 23. Uredbe o računovodstvu budžeta/proračuna u F BiH i članom 73. Pravilnika o knjigovodstvu budžeta/proračuna u F BiH najmanje jednom godišnje i to 31.12. izvrši usklađivanje knjigovodstvenog stanja sredstava i potraživanja sa stvarnim stanjem;

· da se iz budžetskih sredstava isplaćuju samo sredstva planirana budžetom i to do visine u njegovom posebnom dijelu; 

· da se uskladi stanje obaveza u Izvještaju komisije za popis sa stanjem obaveza koje su iskazane u finansijskim izvještajima;

· da se internim aktom regulišu računovodstvene procedure i politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

Na kraju mišljenja smo, da preporuke koje smo dali u ovom izvještaju treba u narednom periodu provesti dosljedno, kako bi finansijski izvještaji u potpunosti iskazivali istinit i fer finansijski položaj FEDERALNOG ZAVODA ZA STATISTIKU kao i da bi se poslovanje u potpunosti uskladilo sa zakonskim propisima.

6 KOMENTAR

U ostavljenom roku, Federalni zavod za statistiku, dopisom broj 06-14-1086/03 od 23.07.2003. godine, pismeno se očitovao o Izvještaju o izvršenoj reviziji finansijskih izvještaja na dan 31.12.2002. godine. 

Revizorski Izvještaj je od strane menadžmenta Federalnog zavoda za statistiku u cijelosti prihvaćen bez primjedbi.

